
Transcription du poeme

TexteTant que je puis je m’efforce et travaille
De vous congnoistre affin que je ne faille
Vous obeir, et sans cesse complaire

Mais quoy ? alors que plus vous pense plaire
Vos fainctz semblans disent que je m’en aille.
Et quant ainsi d’espoir fault que je saille

Bel acueil vient qui me dit ne te chaille
Endure ung peu, lors me prends a ce faire
Tant que je puis.

J’aymerois mieulx coucher dessus la paille
Ou ne cesser de crier baille baille

La lance au poing que d’estre en cest affaire
Ung jour durant seroit pour me deffaire

Si vous requiers qu’envers vous il deffaille
Tant que je puis.

